« Бәйрәм бүген! »
( Г. Тукайның туган кɵненə багышланган əдəби- музыкаль кичə.)

Тукай иҗаты белəн тагын да тулырак таныштыру һəм шигырьлəренең идея-эстетик югарылыгын күрсəтү максатында һəр класска алдан ук ятлыйсы шигырьлəр, сəхнəлəштерəсе əсəрлəр бүлеп бирелə. Сəнгатьле уку һəм драма түгəрəклəре əдəбият укытучысы җитəкчелегендə кичəне əзерлəү эшен һəм алып баруны оештыра.

Кичə барасы залга балаларның Тукайга багышлап язган шигырьлəре, рəсемнəре, стена газеталары эленə.

Мəктəп китапханəсе Тукай китапларының күргəзмəсен əзерли. Тукайның тормыш юлын сурəтлəүче рəсемнəр, фотолар куела. 

Сəхнə элеккеге авыл ɵе итеп җиһазланган. Кичəдə катнашучылар утыру ɵчен эскəмиялəр куелган. 

Сəхнə алды стенасының уң ягына компьютер экраны эленгəн. Сулда Тукайның зур портреты. Аңа тере чəчəклəр куелган. Экранда «Туган кɵнең белəн, Тукай! 1886 ел, 26 апрель» дигəн сүзлəр.

I бүлек. «Исəнме, Тукай!»

Ерактан акрын гына «Тəфтилəү» кɵе ишетелə. Сəхнə алдына кичəне алып баручы Кыз белəн Егет чыгып баса. Алар татар милли киемнəрендə.

Кыз. Əйлəнəңдə - гɵллəр…


Сүзен, гүя, 


Шулар аша əйтə күңеллəр:

· Туган кɵнең белəн! - дигəн сыман

Елмаялар кебек бу гɵллəр.

Егет.   Килə, Килə… Язлар саен сиңа 



Илең килə туган кɵнеңдə,



Бетми торган гомрен кушкан сыман



Синең бɵек, кыска гомергə.





(Х.Туфан «Чəчəклəр китерегез Тукайга»)
Кыз.   Бəйрəмнəрең алда икəн əле,



Кара, шагыйрь, бүген текəлеп –



Халкың килде сиңа, мəхəббəтен



Ал чəчəклəр белəн күтəреп.

Егет.
Син күрмəгəн яңа буын килде,



Котлап бүген туган кɵнеңне:



Килəчəккə барган улларыңнан

Ишетəсең «Туган тел»еңне.





(Ш.Галиев «Тукайга»)

«Туган тел» кɵе ишетелə. Акрын гына җырлап сəхнəгə укучылар чыга. Җыр кɵчəя. Аларга залдагылар кушыла.

Җыр тəмамлангач, укучылар эскəмиялəргə утыралар.

Кыз.

Ул ятим дə, ул мескен дə диеп,



Сɵйлəнелгəн элек-электəн,

Егет.

Күз алдына аны бɵек итеп



Китерергə күплəр күнеккəн.




(Ш.Галиев «Туры Тукай»)

Экранда художник М.Казаковның «КечкенəТукай» рəсеме проекциялəнə. Кушлавыч авылындагы музей-йортны сурəтлəгəн видеофильм фрагментлары күрсəтелə.

1 укучы. Зур булмаган Кушлавыч авылында Мɵхəммəтгариф мулла гаилəсендə дɵньяга килə ул.

Салмак кына «Бишек җыруы»ның кɵе ишетелə. Ана бишек янына килеп утыра. Тирбəтə-тирбəтə җырлый.

Əлли-бəлли итəр бу,

Мəдрəсəгə китəр бу,

Тырышып сабак укыгач,

Галим булып җитəр бу.

Йокла, улым, йом күзең,

Йом, йом күзең, йолдызым;

Кичтəн йокың кала да,

Егълап үтə кɵндезең.

Əлли-бəлли кɵйлəрем,

Хикəятлəр сɵйлəрем;

Сиңа телəк телəрем,

Бəхетле бул, диярем.



(Г. Тукай «Бишек җыруы».  Халык кɵе)

2 укучы. Сабыйга ата-ана мəхəббəте бик кыска гына вакыт эчендə тəтеп кала: ул дɵньяга килүгə биш ай да үтми, əтисе вафат була.

3 укучы. Габдуллага ике яшь тулганда, аны ярлы карчык Шəрифə тəрбиясенə калдырып, əнисе Мəмдүдə Сасна авылы мулласына кияүгə китеп бара.

4 укучы. Бераздан ул Габдулланы үз янына алдыра. Əмма бер елдан, 1890 елда, Мəмдүдə ханым үлеп китə.

Сəхнə алдына Бала чыга. стендə камзул, читек-кəлəпүш. Ул кечкенə Тукай сүзлəрен сɵйли. Экранда ул сɵйлəгəн күренешлəр проекциялəнə.

Кечкенə Тукай. Мин əнкəмнең җеназасын күтəреп алып киткəннəрен сизгəч, яланаяк, яланбаш хəлемдə, капка астыннан, үкереп җылый-җылый, йɵгереп чыгып: «Əнкəйне кайтарыгыз, əнкəйне бирегез!» - дип, шактый гына җир мəет күтəрүчелəрдəн калмый барганымны хəтерлим.

(Г. Тукай «Исемдə калганнар»)

5 укучы. Əнисе үлгəч, Габдулла Сасна мулла ɵенə сыймый башлый. Һəм аны Ɵчиле авылындагы бабасына кайтарып бирəлəр. 

Кечкенə Тукай. Менə шул фəкыйрь вə шуның ɵстенə əллə ничə авызлы булган семья эченə мин ятим бала булып килеп кергəнмен.

Үги əбинең алты күгəрченнəре эчендə мин бер чəүкə булганга, мине җыласам – юатучы, иркəлəним дисəм - сɵюче, ашыйсым-эчəсем килсə - кызганучы бер дə булмаган, мине эткəннəр дə тɵрткəннəр.

Ни күрсəм дə - күргəнмен, ни булса да - булган, һəрничек мин бу семьяга сыймаганмын. Бер кɵнне бабай, үги əбинең киңəше илə булырга кирəк, авылыбыздан Казанга бара торган бер ямщикка мине утыртып, Казанга озаткан.

(Экранда «Асрарга бала бирəм, кем ала?» рəсеме проекциясе).

6 укучы. Кечкенə Габдулланың сабыйлык еллары менə шулай ятимлектə, кимсетелү, кагылу-сугылуларда үткəн. Сабый балага бик күп гаилəлəрдə булырга, авылдан – авылга, кулдан – кулга күчеп йɵрергə туры килгəн.

7 укучы. Казан арты авылларының җанга рəхəт бай табигате, тəмле сулы чишмəлəре бəлəкəй Тукай күңелендə онытылмас тирəн эз калдыра һəм шагыйрь якты бу хатирəлəрне үзенең үлемсез шигырьлəренə сала. 

Тукайга охшатып киенгəн Тукай шигырьлəрен укучы чыга.

Тукай шигырьлəрен укучы «Туган авыл» шигырен укый.

8 укучы. Кайларда гына йɵрсə дə, шагыйрьнең хəтереннəн, күз алдыннан туган як китми. Егет булып, танылган шагыйрьгə əверелгəч тə ул уйлары белəн гел шул якларга əйлəнеп кайта, Казан урамнарына да пар атларга утырып килеп керə. 

Экранда Татар дəүлəт фольклор ансамбленең «Пар ат» җырын башкаруы күрсəтелə.

Кыз.
Син ерактан күргəн кырларның



Ал гɵллəрен сибеп юлыңа,



Баш ия ил, - ятимгə түгел,



Сиңа үзенең бɵек улына.





(Х.Туфан «Без һаман бергə»).

Егет.
Якты йолдыз булып атылган ул,



Зəгыйфь чəчəк булып сулмаган.



Туры Тукай, моңлы Тукай булган



Бɵек булган, боек булмаган.





(Ш.Галиев «Туры Тукай»)

9 укучы. Безнең кɵннəрдə Габдулла Тукайның аеруча балаларга багышлап язылган əсəрлəре күп һəм еш басылып тора. Аның бɵеклеге, аның даһилыгы бигрəк тə əнə шул балалар ɵчен язган шигырьлəрендə, əкиятлəрендə ачык күренə.

10 укучы. Тукайның шигырьлəре, əкиятлəре кечкенəдəн белем алырга, эш сɵяргə, табигатьне яратырга, сакларга ɵнди. Тырышып эшлəргə, белемле булырга чакыра. 

Сəхнəдə «Эш беткəч уйнарга ярый» шигыре сəхнəлəштерелə.

(Ɵстəл янына Бала килеп утыра. Ɵй тəрəзəсеннəн Кояш, Сандугач, Алмагач күренеп Бала белəн сɵйлəшəлəр. Автор сүзлəре микрофоннан ишетелеп тора. Шигырьлəрне сəхнəлəштергəн вакытта экранда шигырьнең исеме языла.)

Инсценировка тəмамлануга алга Тукай шигырьлəрен укучы чыга.

Тукай шигырьлəрен укучы. 



Яз, газиз угълым: кара тактаны





Сыз акбур белəн!



Һəм кара күңлеңне ялт иттер





Сызып ак нур белəн!



Ɵч казанга алмашынмас – 





Бер язу белгəн кеше;



Мəгърифəт эстəр, иренмəс һич –





Кеше булган кеше.






(Г. Тукай «Ата илə бала»)

11 укучы. Мəктəп - мəдрəсəлəрнең күпчелегендə яшьлəргə белем һəм тəрбия бирүнең түбəн дəрəҗəдə куелуы шагыйрьне борчый һəм ул шул хислəрен үз шигырьлəрендə белдерə.

Пантомима яки шаян бию алымы белəн «Таз» шигыренең эчтəлеге сəхнəлəштерелə. Автор сүзлəре микрофоннан ишетелə. 

12 укучы. Тукай шигырьлəренең кыйммəте – туган авылыңның кадерен белергə, туган табигатеңнең гүзəллеген күрə белергə ɵйрəтүдə.

13 укучы. Тукай үзен табигать баласы дип саный. Тукай тасвирлаган табигать күренешлəре яшь буында туган якка ихтирам хисе уята, халык əкиятлəре белəн таныштыра.

14 укучы. Тукай балалар белəн үзе дə сабыйларча сɵйлəшə, алар дɵньясында яши. Халык əкиятлəренə нигезлəнеп берсеннəн-берсе матур əсəрлəр яза. Шундыйларның берсе – «Кəҗə белəн Сарык» əкияте. 

Мəктəп курчак театры «Кəҗə белəн Сарык» əкиятеннəн ɵзеклəр уйнап күрсəтə.

Пəрдə.

II күренеш. Экранда «Тукайның əкият дɵньясы» дигəн сүзлəр.

Урман аланы. Шүрəле керə.

Шүрəле. Исəнмесез, балалар! (балалар исəнлəшə). Мине таныйсызмы, балалар? (балалар җавап бирə). Шүрəлегə охшаганмы мин? Əйе, охшаган. Шүрəле шул мин. Күрəсезме, маңгаемда мɵгезем. Карагыз, бармакларым нинди озын. Кети-кети уйныйк дип кенə торалар. Əйдəгез, уйныйбыз!

Гали. (Залдан) Əкият сɵйлəмə. Кит моннан, шүрəлелəр булмый ул.

«Һич сине куркытмасыннар





шүрəле, җен һəм убыр;



Барчасы юк сүз аларның,





Булганы юктыр гомер.»

Шүрəле. Ах, син, усал малай. Менə бит мин, менə. Мин - Шүрəле, теп – тере Шүрəле. (Башка Шүрəлелəрне чакыра). Əй, урман сарыклары, тиз генə монда килегез əле.

Əни, кыз һəм малай шүрəлелəр керə. Бии – бии җырлыйлар.



Кара урман баласы мин,



Миңа шундый күңелле.



Танымасаң, əйтеп бирəм:



Без һəммəбез - Шүрəле.



Мин - шүрəле, ул - шүрəле,



Шүрəлене күр əле.



Яшибез без урманнарда



Кемнең дə юк күргəне.



Озын бармак, кəкре мɵгез



Кемгə тəтегəн икəн,



Менə шулай матур итеп,



Тагын җырларбыз микəн.

Шүрəле. Йə, əйтегез əле, балаларга менə шулай матур итеп безнең турыда кем язган?

Балалар. Тукай язган.

Шүрəле. Ишеттеңме? Безнең турыда Тукай абзаң үзе язган. Ə син юк дисең. Яратмыйм мин сине, Гали. Су анасы да юк диярсең əле син.

Гали. Су анасы да юк.



«Җен-фəлəн дип сɵйлəшүлəр искелəрдəн калган ул:



Сɵйлəве яхшы, күңелле - шагыйранə ялган ул.»

Су анасы керə.

Су анасы. Кем ялган? Минме ялган? Су анасы мин. Менə озын чəчлəрем, менə алтын тарагым. Балалар, мин бармы? Менə ич мин. Ə ул мине юк ди. Минем таракны урлап качкан малйдыр əле син. (Елый).

Шүрəле. Елама, Су анасы. Бу үҗəт малай мине дə юк диде. Балалар, юк дидеме? Шүрəлене юк дидеме? Су анасы да юк дидеме? Хəзер кызык итəбез аны.

Шүрəле агач тɵбенə менеп басып əмер бирə.

Шүрəле. Алып килегез əле монда шул малайны.

Шүрəлелəр залга тɵшеп, малайны күтəреп алалар да, сəхнəгə алып менəлəр.

Шүрəле. Йə, əйт тагын бер. Шүрəлелəр юк дисеңме?

Гали. Юк син, юк. Курыкмыйм мин синнəн. 

Шүрəле. Су анасы да юкмы?

Гали. Су анасы да юк.

Су анасы. (елый) Ишеттегезме, мине дə юк ди.

Шүрəле. (җирдəн җилəк ɵзеп ала) Минем кулымдагы менə бу җилəкне дə юк диярсең əле син.

Гали. Җилəк бар, əсин юк.

Шүрəле. Мə, ашыйсыңмы?

Гали. Ашыйм, рəхмəт.

Шүрəле. Тəмлеме?

Гали. Тəмле.

Шүрəле. Тагын биримме? Əнə анда утырган балаларга əйт. Шүрəле бар диген. Ул миңа җилəк ашатты, диген.

Гали. Син миңа җилəк ашаттың. Əмма Шүрəле юк.

Су анасы. 



Син карышма, и улым, без белəбез



Бик куе булганга, бу урманда 



Җен-пəрилəр бар, дилəр.



Тɵрле албасты, убырлар,



Шүрəлелəр бар, дилəр.

Гали. (йокысы килə, иснəп) Ал-даш-ма-гыз… Уф, йокым килə. (авып йокыга китə)

Су анасы. Кая, бу малай үлде түгелме? 

Шүрəле. Юк. Мин аның җилəгенə аз гына кипкəн йокы гɵмбəсе сибеп җибəрдем. Йокласын, ял итсен бераз. Бəлки шуннан безгə ышана башлар.

Шүрəлелəр ылыс ботаклары җəеп, Галине шунда яткыралар. Аннан бергəлəп җырлый-җырлый биилəр.



Минем дустым бар иде,



Үзем белəн пар иде,



Кармак борын, зур мɵгезле



Бер сɵйкемле яр иде.



Əй, дускаем, сиңа əйтəм:



Шүрəле булсын дустың.



Күрмəгəнен күрсəтербез



Безне белмəгəн дусның.

Кинəт əтəч кычкыра. Шүрəлелəр тиз-тиз генə Галине ботаклар, яфраклар белəн каплап, чыгып качалар.

Аланга җилəк җыючы кызлар керə.

Кызлар. (җырлыйлар)                                                                                          

                         Җилəк җыям,как коям

                Дəү əнигə бүлəккə.

                Монда җилəк күп икəн

                Аю-бүре юк микəн?

1 нче кыз. Кызлар, монда җилəк бетте. Əйдəгез, икенче аланга киттек. (Икесе китə, бер кыз кала.)

Кыз. Мин хəзер. Менə моннан гына җыеп бетерəм дə.

Күбəлəк керə. Канатларын селкеп, биеп йɵри.

Кыз. Ой, нинди матур күбəлəк! (Җырлый).



Əйт əле, күбəлəк,



Сɵйлəшик бергəлəп:



Бу кадəр күп очып,



Армыйсың син ничек?

Күбəлəк:
Мин торам кырларда,




Болында, урманда;




Уйныймын, очамын,




Якты кɵн булганда.

Кыз. 
Ничек соң тормышың,



Ничек кɵн күрмешең?



Сɵйлəп бирче тезеп,



Табаламсың ризык?

Күбəлəк.
Иркəли һəм сɵя




Кояшның яктысы.




Аш буладыр миңа




Чəчəклəр хуш исе.




Тик гомрем бик кыска:




Бары бер кɵн генə, -




Бул яхшы, рəнҗетмə,




Һəм тимə син миңа.

Кыз. Тимим, күбəлəк, тимим. Курыкма. Əйдə, уйныйк, китмə инде. (Күбəлəк китə. Елый, елый Куян керə).

Кыз. 
И куян, куркак куян, йомшак куян,



Моңланасың нинди хəсрəт кайгыдан?

Куян.
И, җаным, син яшь бала шул, белмисең:



Тɵште зур хəсрəт, ничек моңланмыйсың.



Без икəү: əткə куян, əнкə куян,



Яшь куянчыклар янə бездəн туган.



Барчабыз бер гаилə булган идек.



Яшь балаларны ашап китте бүре,



Бик усал ерткычтыр ул, мур кыргыры!

Ой, кемдер килə. (Кача).

Кыз. И, мескен куян. Усал бүре дидеме? Кызлар! Ау-у! Кайда сез?

(Кинəт Шүрəлелəр килеп чыга). Ой, Шүрəле?! Коткарыгыз!

Шүрəле. Минем урманымда алай тавышланып йɵрмə, кызый. Нигə акырасың?

Кыз. Мин куркам. Кызлар! Ау-у!

Шүрəле. Акырма дим. Уятасың.

Кыз. Кемне?

Шүрəле. Кемне – кемне. Əнə теге киребеткəн малайны.

Кыз. Нинди малай? Кем ул?

Шүрəле. Əйдə, кети-кети уйныйк. Аннан əйтəм.

Кыз. Юк, уйнамыйм. Минем ɵйгə кайтасым бар. (Кача башлый).

Шүрəле. Тотыгыз, тот! Кача!

Кыз. Коткарыгыз! Үтерəлəр! Əни-и!

Шүрəлелəр кызны тотып ала. Тавышка Гали уяна.

Гали. Бу нинди тавыш? Мин кайда? Кем шулай кычкыра? Сез кемнəр?

Шүрəле. Безне белми. Һаман белми, имеш. Шүрəлелəр без.

Гали. Ɵнемме бу, тɵшемме? (Кызга) Мин сине күрдем шикелле бит инде. Күбəлəк белəн уйнап йɵрдең. Боларны да күрдем шикелле. Чемет əле мине. (Кыз аның белəген чеметə) Ай-яй! Алай каты чеметмə! Авырта бит!

Шүрəле. Мин дə чеметим.

Гали. Чеметермен мин сиңа.

Шүрəле. Алайса кети-кети уйныйк. Тик кытыкларга яратылгандыр минем бармакларым. (бармакларын уйнатып Галигə килə).

Гали. Алай бик оста булсаң, табышмак əйтəм. Җиңсəң, уйнарбыз! Тыңла. 



Кɵннəр озая,



Тɵннəр кыскара.

Бу кайсы вакыт?



Я, əйтеп кара.

Шүрəле. Балалар, шыпырт кына əйтеп җибəрегез əле. Нəрсə ул? 

Гали. Хəрəмлəшмə, Шүрəле.

Шүрəле. Нəрсə басып торасыз. Сез дə уйлагыз. (Малаена) Бар, күл тɵбеннəн Су анасын чакырып кил əле. Ул белми микəн? Тиз бул.

Гали. Белмисеңме? Җиңелдеңме?

Шүрəле. Тукта-тукта, уйлыйм əле. Кɵннəр… Тɵннəр, тɵннəр…

Малай шүрəле белəн Су анасы керə.

Шүрəле. Əйт əле тизрəк! Тɵннəр кыскара, кɵннəр əллə нишли, ул нəрсə була?

Су анасы. Су астында нилəр булганын белəм, кɵннəрнең нишлəгəнен белмим шул.

Шүрəле. Уйла инде, уйла.

Гали. Белмисезме? Җиңелдеңме?

Шүрəле. Тукта-тукта, уйлыйм əле. Кɵннəр, тɵннəр, озая, кыскара… (Шапылдап җиргə утыра). Белмим!

Гали. Белмəсəн, без киттек.

Шүрəле. Тукта, тукта!



Бер дə шиклəнмə, егет, син;



Мин карак – угры түгел:



Юл да кисмимен, шулай да




Мин бигүк тугры түгел.



Гадəтем: ялгыз кешелəрне




Кытыклап үтерəм;



Мин əле, күргəч сине




Шатлыгымнан үкерəм.



Кил əле, син дə бераз




Бармакларыңны селкет, и.



Яшь егет! Килче, икəү 

уйныйк бераз кети-кети.

Ул арада Кыз Галине Былтыр итеп киендерə.

Гали.
Яхшы, яхшы, сүз дə юктыр, мин карышмый уйныймын,



Тик сине шартыма күнмəссең
диеп уйлыймын.

Шүрəле.
Нəрсə шартың, сɵйлə, и бичара адəмчеккенəм!




Тик тизрəк уйныйкчы, зинһар, 




Нəрсə кушсаң да күнəм.

Гали.
Сɵйлəем шартымны сиңа, яхшы тыңлап тор : əнə



Шунда бар ич бик озын һəм бик юан бер бүрəнə.

Шүрəле. (шатланып) Күрəм, күрəм. (Бүрəнə янына килə) Тик тиз əйт, ни кылыйм?

Гали.
Бүрəнəнең бер очында бар əчелгəн ярык,



Шул җиреннəн нык кына син тот, и урман сарыгы!

Шүрəле бармакларын ярыкка тыга. Гали ярыктагы чɵйне сугып чыгара. Шүрəленең бармаклары кысылып кала.

Шүрəле. Ай, үлəм, коткарыгыз! Ай-яй авырта! Кызган мине, коткар. Моннан ары мин сиңа тимəм!

Башкалардан да тидертмəм, ул минем дустым диеп,

Аңгар урманда йɵрергə мин үзем куштым диеп.

Бик авырта кулларым, дустым, җибəр, зинһар, җибəр,

Шүрəлене рəнҗетүдəн нəрсə бар сиңа, ни бар?

Гали. Хуш, Шүрəле. Без киттек.

Шүрəле.
И, егет, һич юк икəндер





мəрхəмəт хиссең синең,




Əйтче, зинһар, мəрхəмəтсез!





Кем син? Исмең кем синең?

Гали. Əйтсəм əйтим, син белеп кал… Дуслар, əйтегез əле шул юлəргə, мин кем?

Балалар. Былтыр!

Гали. Белдеңме, Шүрəле. Бу егет абзаң булыр бу, бик белеп тор син, энем. (Китəлəр.)

Шүрəле. (кычкыра)



Кысты, харап итте явыз «Былтыр» мине,




Аһ, үлəм бит, бу балəдəн кем килеп йолкыр мине?

Су анасы һəм шүрəлелəр керə.

Əни шүрəле. Нəрсə булды?

Кыз шүрəле. Ни булды?

Малай шүрəле. Аһ, харап эш.

Су анасы. Ничек коткарыйк.

Əни шүрəле. Бу ахмакның бармакларын ярыктан ничек алыйк?

Кыз шүрəле. Ул явызның артыннан куыйк.

Малай шүрəле. Тотып алыйк та кытыклап үтерик.

Шүрəле. Аһ, үлəм, үлəм. Бармакларым шундый авырта!

Əни шүрəле. Ичмаса исемен əйт. Кем кысты? Теге малай түгелдер бит?

Шүрəле. Былтыр кысты! Былтыр кысты!

Су анасы. Əй, син, юлəр, син котырган, син тилергəн. Кысканга былтыр, кычкыралармы быел!

Малай шүрəле. Əти, əллə кайчан кысылган бармагыңа хəзер кычкырып утырма инде.

Кыз шүрəле. Кеше кɵлдереп…

Əни шүрəле. Тукта, кычкырма! Ул егет килеп безнең бармакларны да кыстырып китə күрмəсен. Китик тизрəк!

Барысы бергə. Качыйк! Китик!

Китəлəр. Шүрəле бүрəнəне аркасына күтəреп «ах-ух» килеп алар артыннан иярə. 

Шүрəле. Туктагыз! Мине калдырмагыз!







Пəрдə.

III күренеш. Экранда «Тукайга шигъри гɵллəмə» дигəн сүзлəр. Тукай һəйкəле каршындагы шигырь бəйрəме фрагментлары күрсəтелə. Сəхнəгə укучылар чыга. Ярымтүгəрəк булып тезелəлəр. Ике алып баручы аларның ике ягына баса.

«Бəйрəм бүген» җыры башкарыла. (Г. Тукай сүз., Җ.Фəйзи муз.)

Кыз.
Шагыйрьлəрнең язмышлары уртак:



Намус белəн узган юллары,



«Син – кол!» - диеп күпме каксалар да,



Рухы белəн 



Кол булмаган барыбер Колгали.

Егет.
Тукай ятим килеш курыкмаган



Кара кɵчтəн – кара шайтаннан.



Идел-йортыбыздан беркая да



«Китмибез!» - дип ярып əйталган.

1 укучы.
Җəлил җыры очкан Моабиттан,




Каны тамган тимер челтəргə:




«Мин тез чүкмəм, катыйль, синең алда,




Кол итсəң, дə, тоткын итсəң дə!…»

Кыз.
Шагыйрьлəрнең язмышлары уртак:



Кɵрəш белəн узган юллары.

Егет.
Алар шундый булганга да безнең



Йɵзебез ак, башыбыз югары.

2 укучы.
Рух югары,




Чɵнки арабызда




Колгалилəр, Тукай, Җəлиллəр.

3 укучы.
Килер буын нурга тиенсен дип




Гомерлəрен,




Гомерлəрен яга шагыйрьлəр.

Кыз.
Шагыйрь кем ул?

4 укучы.
Шатлыкта да, кайгыда да




Илһам таба алучы,

5 укучы.
Дуслары ташлаганда да,




Җырла кала алучы.

6 укучы.
Иң ямансу җырына да




Ɵмет сала алучы.

Бергə.
Халкы белəн килəчəккə




Бергə бара алучы…

(«Шагыйрьлəр». Ш.Маннанов)

Егет.
Тукай исəн.



Җыры күңеллəрдə,



Яшəсəк тə үзен күрмичə.



Тукай килə моңлы сазын уйнап,



Шагыйрьлəргə тынгы бирмичə.




(«Тукай исəн» Ə.Маликов)

Кыз.
Заман таный аны:



Кəлəпүштəн



Килə иде Кырлай юлыннан…



Сизмəгəндер үзе дə



Зур Апушка



Əверелгəнен авыл улыннан.




(«Килə иде Кырлай юлыннан» Р.Əхмəтҗанов)

7 укучы.
Мəхəббəте сүнми кешелекнең:




Гомер үткəн саен яңара.




Алгы рəткə куеп һəрбер юлын,




Җырларыңны тыңлый замана.

8 укучы.
Язларыңны каршы алган чакта




Яшəрсең кебек тагын да.




Эстафетаң ерак илтер ɵчен




Такташларың килə яныңа.

9 укучы.
Мусаларың кайта иллəр гизеп,




Йɵрəклəре утта чыныккан.




Елмаерга əзер карашларын




Синең җырың шулай җылыткан.





(«Тукайга». Р.Гəрəй)

10 укучы.
Буын арты буын алмашыныр,




Гасыр арты узар гасырлар.




Шигъриятнең һəйкəленə шулай




Язлар һаман гɵллəр ташларлар.





(«Тукайга. Ш.Галиев)

11 укучы.
Син бер гɵлме? Миллəт бакчасының




Голлəренə баскан былбылмы?




Син сайрыймсың хисле шигырьлəрне?




Гɵллəреңə баскан былбылмы?





(«Габдулла əфəнде Тукаев намына» М.Фəйзи)

12 укучы.
Китапларың янда, күкрəгемдə




Кадер-хɵрмəт белəн саклана;




Əгəр кайгым артса, күңлем азса – 




Утлы шигырең укып сафлана.

13 укучы.
Əйдə, Тукай, безнең белəн бергə




Син дə шатлан, халкың шатлана;




Дəртле Казан, нурлы Казан балкый,




Бездə бүген бəйрəм, тантана!





(Шагыйрь һəйкəлен ачканда». Н.Арсланов)

14 укучы.
Əй, Тукай, ил һəм гасырда





ялкының янганТукай;

15 укучы.
Ай-кояштан, хɵррияттəн





яктылык алган Тукай!

16 укучы.
Шигъриятең турылардан





турырак бер юл табып,

Бергə. 
Караңгы тɵн караңгысын





яшендəй ярган Тукай!






(«Тукай». Шəрəф Мɵдəррис)

Кыз.
Ак кирəк, дип, пакъ кирəк, дип

Бергə.
Җырлады, язды Тукай.

Егет.
Дəрт уятырга кешедə

Бергə.
Уянды, янды Тукай.

Кыз.
Халкына бəхет эзлəде



Авыр заманда Тукай.

Бергə.
Ɵмет бəйлəде туачак




Якты кɵннəргə Тукай.

Егет.
Җырлары белəн мəңгегə

Бергə.
Йɵрəккə керде Тукай.

Кыз.
Иң матур моңлы җырларын 

Бергə.
Халкына бирде Тукай.

Егет, Кыз бергə.
Азатлык, дуслык илендə





Һəркемгə кардəш Тукай.

Бергə.
Һəрчак безнең белəн бергə




Безнең замандаш Тукай.





(«Тукай». Ə.Ерикəй)

Кыз.
Илдə туган ил улы син, илдə яндың нур булып,



Ил күгендə яз идең син, илдə калдың җыр булып.

Егет.
Илне яклап яуга чыктың, ил иңендə изге син, -



Җанлы иттең, аңлы иттең, данлы иттең безне син.




(«Габдулла Тукайга». Г.Афзал)

1 укучы.
Туган кɵнең бəйрəм итəр вакыт,




Кайда йɵри үзе юбиляр?




Ул Казансыз минут яшəмəде,




Кайтыр əле, дилəр, күңеллəр.

2 укучы.
Кайтыр əле,




Əнə безгə дигəн




Калын томы ята ɵстəлдə.




Без укыдык аны зур тормышка




Агач бишеклəрдəн күчкəндə.

3 укучы.
Без укыдык.




Укый яңа буын,




Укыр аны туар кешелəр, -




Кешелəр бит




Пушкиннары белəн,




Тукайлары белəн кɵчлелəр…

4 укучы.
Туган кɵнең бəйрəм итəр вакыт,




Уйна, əйдə «Тукай маршы»н.




Ишетсен ул




Үзенең алгы сафта




Безнең белəн атлап барышын.





(«Тукай». Х.Хɵснуллин)

«Тукай маршы» (З.Хəбибуллин музыкасы) яңгырый.

Экранда Республика Президенты Минтимер Шəймиев сүзлəре языла: «Без егерменче гасырда Тукай белəн яшəдек, егерме беренче гасырда да аның белəн булырбыз. Тукай мирасы яшəгəндə, миллəтебез дə яшəр. Татар халкы миллəт булып яшəгəндə, Тукай да яшəр!»

